Мэты ўрока мовай вучня

Прадмет - біялогія
Тэма: Цяглічныя тканкі і іх здольнасць актыўна скарачацца.

Мэты настаўніка:

- распавесці аб будаўніцтве цяглічнай тканкі;
- развіць здольнасці вучняў да разумення ўзаемасувязі патэнцыялу і функцыі цяглічнай тканкі;
- навучыць вучняў апісваць механізм скарачэння і расслаблення міяфібрыл і абгрунтоўваць сваё меркаванне.
Тыя ж мэты мовай вучняў:

- вы даведаецеся, як пабудавана цяглічная тканка і якім чынам яна працуе;
- зразумееце важную ролю цяглічнай тканкі ў арганізме.
Прадмет – беларуская мова
Тэма:Гукавая асіміляцыя

Мэты настаўніка:
- тлумачэнне з'явы гукавай асіміляцыі.

Тыя ж мэты мовай вучняў:
- мы пазнаем і зразумеем адрозненні паміж гукамі ў напісанні і вымаўленні: чаму мы пішам пеСня - а вымаўляем пеСЬня?

Прадмет - літаратура
Тэма: Паэтычныя сродкі
Мэты настаўніка:
- навучыць вучня вызначаць паэтычныя сродкі;

- развіць уменне знаходзіць іх у тэксце.

Тыя ж мэты мовай вучняў: 
- вы даведаецеся пра тое, што такое метафары і эпітэты, знойдзеце прыклады ў тэксце і пабачыце, навошта яны патрэбныя.

Прадмет - мова
Тэма: Функцыі назоўніка ў сказе
Мэты настаўніка: 
- распавесці пра функцыі назоўніка ў сказе (прадмет, дапаўненне, азначэнне), іх адрозненні і назвы.
Тыя ж мэты мовай вучняў:
- вы навучыцеся знаходзіць у сказах назоўнікі і пабачыце, у якасці чаго яны могуць выступаць. Іншымі словамі, сённяшняе пытанне – «Навошта нам назоўнікі?» 
Прадмет – англійская мова
Тэма: Выкарыстанне часоў Present Perfect і Past Simple 

Мэты настаўніка:

- патлумачыць розніцу паміж выкарыстаннем Present Perfect і Past Simple, навучыць правільна ўжываць іх у сказах.
Тыя ж мэты мовай вучняў: 
- вы даведаецеся, чым адрозніваюцца два раней вывучаныя часы, датычныя мінулага і навучыцеся іх правільна ўжываць.
Прадмет – англійская мова
Тэма: Ежа
Мэты настаўніка:
- навучыць вучаня групаваць словы па тэме харчавання;

- паказаць тэхніку "Ментальнай мапы"

Тыя ж мэты мовай вучняў:
- пасля гэтага ўроку вы будзеце мець лепшы слоўнікавы запас па тэме «Ежа», памятаць фразы і выразы з гэтай тэмы. Даведаецеся аб цікавай тэхніцы занатоўвання, якая называецца Ментальная Мапа.

Прадмет – англійская мова
Тэма: Найлепшы дзень у тыдні
Мэты настаўніка: 
- вывучэнне ступеняў параўнання прыметнікаў «добры» і «дрэнны»;
- практыкаванне выказавання ўласнага меркавання.
Тыя ж мэты мовай вучняў:
Мы сёння навучымся выказваць сваё меркаванне па розных пытаннях; будзем гаварыць аб рэчах, якія мы лічым найлепшымі ці найгоршымі.

Прадмет – англійская мова
Тэма: Ступені параўнання прыметнікаў
Мэты настаўніка: 
- навучыць ствараць розныя параўнальныя формы прыметнікаў.
Тыя ж мэты мовай вучняў:
- ты навучышся параўноўваць розныя рэчы, выкарыстоўваючы прыметнікі; выявіш прынцыпы стварэння ступеняў параўнання прыметнікаў.

Прадмет – нямецкая мова
Тэма: Мой улюбёны часопіс
Мэты настаўніка: 
- пашырыць слоўнікавы запас вучня па тэмах, датычных часопісаў;

- палепшыць маўленчыя навыкі вучняў.
Тыя ж мэты мовай вучняў: 
- пасля ўроку вы зможаце распавесці пра свой улюбёны часопіс па-нямецку.
Прадмет – гісторыя
Тэма: Растаноўка вайсковых сілаў у XVII стагоддзі

Мэты настаўніка: 
- навучыць знаходзіць інфармацыю па мапе, выкарыстоўваючы назапашаныя раней веды.
Тыя ж мэты мовай вучняў:
- на сённяшніх занятках мы прыгадаем месца бітваў, замірэнняў і зняволенняў, знойдзем іх на мапе. Такім чынам, мы ўпарадкуем гэтыя веды. Вы ўбачыце, што мапа змяшчае шмат важнай інфармацыі, і навучыцеся карыстацца ёю так, каб, напрыклад, знаходзіць землі, здыбытыя ці страчаныя ВКЛ.
Прадмет – фізіка
Тэма: Калі цела атрымлівае кінетычную энергію?
Мэты настаўніка: 
- распавесці, калі цела мае кінетычную энергію;

- навучыць, ад чаго залежыць яе колькасць і якім чынам яе падлічыць; 
- паказаць праз эксперымент, ад чаго залежыць кінетычная энергія цела.
Тыя ж мэты мовай вучняў: 
- мы даведаемся пра энергію, якую маюць целы, калі яны рухаюцца. Мы даведаемся, якая яе колькасць і навучымся яе вылічваць.
Прадмет – фізіка
Тэма: Маса і вага

Мэты настаўніка: 
- навучыць адрозніваць масу і вагу, вызначаць масу, ведаючы вагу цела.

Тыя ж мэты мовай вучняў: 
- мы сёння знойдзем розніцу паміж масай і вагой, і надалей будзем выкарыстоўваць гэтыя словы правільна. Вы зможаце разлічыць вагу цела на паверхні Зямлі.

Прадмет – фізіка 
Тэма: Першы закон Ньютана
Мэты настаўніка: 

- распавесці пра першы закон Ньютана, патлумачыць яго змест.
Тыя ж мэты мовай вучняў: 
- сёння нам трэба высветліць, што адбываецца з целам, калі на яго не ўздзейнічаюць аніякія сілы, альбо калі дзейныя сілы знаходзяцца ў раўнавазе. Мы даведаемся, што такое інерцыя.

Прадмет – фізічнае выхаванне
Тэма: Перадача мяча ў баскетболе
Мэты настаўніка:
- навучыць перадаваць мяч паводле правілаў гульні ў баскетбол.
Тыя ж мэты мовай вучняў: 
- сёння мы будзем вучыцца лепш, хутчэй і трапней перадаваць мяч.

Прадмет – фізічнае выхаванне 
Тэма: Паляпшэнне каардынацыі працы ног і  рук.

Мэты настаўніка: 

- развіць навык каардынаваць працу рук і ног з дыханнем, і такім чынам падвышаюць сваю здольнасць пераадольваць большыя адлегласці без адпачынку.

Тыя ж мэты мовай вучняў: 
- лепшая, больш эфектыўная праца рук і ног

Прадмет - матэматыка
Тэма: графік лінейнай функцыі у = аx + в
Мэты настаўніка: 

- патлумачыць паняцце "лінейная функцыя";

- навучыць маляваць яе графік.
Тыя ж мэты мовай вучняў: 
- пасля гэтага ўроку вы будзеце ведаць, чаму лінейная функцыя называецца «лінейнай» і навучыцеся маляваць яе графік.

Прадмет - матэматыка
Тэма: Раўнанні
Мэты настаўніка: 

- навучыць запісваць змест задання ў форме алгебраічнага выразу.
Тыя ж мэты мовай вучняў: 
- вы навучыцеся, як ў сціслай форме выявіць праблему ці задачу пры дапамозе літараў, лічбаў і знакаў дзеяння.

Прадмет - матэматыка
Тэма: Падлік працэнта ад дадзенай лічбы
Мэты настаўніка: 
- патлумачыць канцэпцыю працэнтаў;

- паказаць неабходнасць выкарыстання працэнтаў у паўсядзённым жыцці;

- навучыць вылічваць працэнтную долю ад дадзенай лічбы.

Тыя ж мэты мовай вучняў: 
- пасля ўрока вы будзеце ў стане вылічыць працэнт ад ліку, і дасцё рады ў сітуацыі паўсядзённага росту і скарачэння коштаў у крамах.

Прадмет - матэматыка 
Тэма: Розніца квадратаў двух алгебраічных выразаў

Мэты настаўніка: 

- навучыць вучняў выкарыстанню вядомага спосабу падліку;

- паказаць, што гэты спосаб дапамагае лічыць хутчэй.
Тыя ж мэты мовай вучняў: 
Сёння мы скарочваем спосаб падліку розніцы квадратаў двух алгебраічных выразаў.

Прадмет - біялогія
Тэма: Тыпы злучэнняў касцей

Мэты настаўніка:
- распавесці пра тыпы злучэнняў касцей;

- навучыць знаходзіць гэтыя злучэнні;

- навучыць адрозніваць тыпы, патлумачыць іх значэнне.

Тыя ж мэты мовай вучняў:
- вы даведаецеся аб розных тыпах злучэнняў касцей і даведаецеся, чаму розныя тыпы злучэнняў больш ці менш рухлівыя (напрыклад, плячо, запясце, локаць або калена).

Прадмет - біялогія
Тэма: фотасінтэз

Мэты настаўніка:
- патлумачыць, што такое фотасінтэз;

- распавесці, якія фактары ўплываюць на гэты працэс;
- паказаць узаемасувязь паміж эфектыўнасцю працэсу і яго фактарамі.
Тыя ж мэты мовай вучняў: 
Пасля гэтага ўроку вы зможаце апісаць працэс фотасінтэзу, а таксама фактараў, якія ўплываюць на яго хаду.
Прадмет – чалавек і грамадства
Тэма: асэртыўнасць
Мэты настаўніка:
- патлумачыць канцэпцыю асэртыўнасці;

- паказаць адрозненні паміж пакорлівымі, асэртыўнымі і агрэсіўнымі паводзінамі;

- развіць навык асэртыўных адказаў на прапановы.

Тыя ж мэты мовай вучняў:
Вы даведаецеся, што значыць слова асэртыўнасць, навучыцеся рэагаваць на сітуацыі асэртыўна і ацэньваць рэакцыю іншых.

Прадмет - інфарматыка
Тэма: Пярэдняя і задняя панель камп’ютэрнага сістэмнага блока.

Мэты настаўніка:
- навучыць вучняў адрозніваць раздымы для падлучэння розных знешніх прыладаў;
- распавесці асновы падтрымкі флопі-дыскаў і кампакт–дыскаў;
- паказаць правільную рэакцыю на завісанне камп'ютэра.

Тыя ж мэты мовай вучняў:
- вы ведаеце, як бяспечна падлучыць камп'ютэр? Як карыстацца дыскаводам і CD-ROMам? Што рабіць, калі ваш камп'ютэр завіснуў?

Прадмет – працоўнае навучанне
Тэма: удасканаленне методыкі нарэзкі гародніны нажом - салатка

Мэты настаўніка: 
- навучыць наразаць гародніну на невялікія кубікі;
Тыя ж мэты мовай вучняў:
- сёння мы будзем вучыцца хутка рабіць смачную салату з гародніны.

Прадмет – асновы бяспекі жыццядзейнасці
Тэма: Здароўе сабакі. Прынцыпы бяспекі пры гульні з сабакам
Мэты настаўніка:
- навучыць клапаціцца пра сабаку, уважліва рэагаваць на боль і пакуты сабакі ды іншых жывёл, асцярожна паводзіцца з чужым сабакам ды іншымі жывёламі.

Тыя ж мэты мовай вучня:
- Я ведаю, як ставіцца да сабакі, я ведаю яго ўлюбёныя і здаровыя прадукты,

- Я магу спакойна гуляць з сабакам,

- Я не набліжаюся да незнаёмых жывёлаў (сабак, котак ды інш.)

Прадмет – інтэграваны ўрок ЛІтаратура-прыродазнаўства
Тэма: Халадае!

Мэты настаўніка: 

- развіць здольнасць казаць на аснове верша;
- замацаваць уменне чытаць верш з адпаведнай інтанацыяй.
Тыя ж мэты мовай вучняў:

- Я магу распавесці пра снежань; я умею прыгожа прачытаць тэкст песні.
